
Абдулкадыров А.Т.
Iарбийн маттара тIеэцначу  дешнийн нохчийн маттахь фонетически агIонхьара  дIатардалар

Тайп-тайпанарчу меттанашкахь тIеэцначу дешнаша реципиент-маттахь кхочуш ен Iалашо цхьатера хила йиш яц, хIунда аьлча кхечу меттанашкара керла дешнаш тIеэцар, коьрта долчу декъана, доьзна ду хIор а мотт  билггал цхьана исторически хьелашкахь кхиарца. Керла дешнаш тIеэцар  алсам я кIезиг хилар цхьа билггалчу исторически хьоле хьаьжжина хуьлу. Цхьана матто вукху маттана тайп-тайпана тIеIаткъамаш  бар, дукхахьолахь, нисло цхьацца исторически бахьанашца: тIемаш бар а, цхьана къомо важа къам тIамца даккхар а, йохка-эцар лелор а ​– иштта кхин дIа а долчу  бахьанаша тайп-тайпанарчу меттанийн юкъахь, и меттанаш мелла вовшех дозуш, зIе латтайо.

Цхьана матто вукху маттана тIеIаткъамбаран барам, дукхахьолахь, боьзна хуьлу меттан башхаллашка хьаьжжина – уьш вовшийн гергара бу я бац.
ТIеэцна лексика Iамор, лингвистически агIонхьара хилла ца Iаш, экстралингвистически агIонхьара а мехала ду, хIунда аьлча лексика, ша ерриге а аьлча санна, онда уьйр йолуш ю къоман историца а, цуьнан культурица а. 
Iарбийн матто дIаяханчу заманахь боккха тIеIаткъам бина нохчийн маттана, дукхахьолахь, Iарбийн маттара тIеэцна дешнаш доьзна ду Исламца. ТIеэцначу дешнийн экстралингвистически хьелашца цхьаьна Iилманчаша тидаме оьцу, тIеэцна дош мичара а, хIунда а деана хьаьжжина ца Iаш, и дош реципиент-маттахь муха дIатарделла а, цу меттан грамматически дIахIоттамна а, фонетически ламасташна муха къарделла а, тIеэцначу дешан коьрта маьIна мел хийцаделла а, иштта цу дашо  реципиент-меттан дошаман хIоттамехь, ша тIеэцча, хIун хийцамаш бина а.

Нохчийн матто Iарбийн меттан дешнаш схьаэцаран билггалчу цхьана фонетически процессийн анализ яре хьалха билгалдаккха деза, тIеэцначу дешнийн ша тIеоьцучу маттахь фонетически дIатардалар бохург ду – тIеоьцучу дешнийн фонетически амат реципиент-меттан фонемийн хIоттаме хьаьжжина хийцадалар а, цу маттаца ца тов аьзнийн комплексаш дIаяхар а. ТIеэцна дешнаш матто каредерзор чехка ца нисло, цу балхана еза мелла а хенан юкъ. ХIокху статьяхь таро яц нохчийн маттахь Iарбийн маттара тIеэцначу дешнийн вокализман системехь хуьлучу процессашца доьзна долчу массо а хаттаршна жоп дала, амма йоцца билгалъяккха йиш ю Iарбийн маттара тIеэцначу дешнийн дIатардаларан процессан цхьайолу моменташ.

Нохчийн а, Iарбийн а меттанаш шайна юкъахь яккхий башхаллаш йолуш ду, хIунда аьлча уьш вовшийн гергара  меттанаш дац. Царна юкъахь гергарло цахилар билгалдолу церан тайп-тайпана фонемийн  хIоттам хиларехь а, цхьатера ду аьлла хетачу аьзнийн тайп-тайпана аларца а, шина а маттахь лелачу аьзнийн ша кепара спецефически амалшца а.

Iарбийн маттара тIеэцначу дешнийн нохчийн маттахь дIатардаларан процессех  йолчу башхаллех цхьаъ ю дешдекъан структура хийцаялар:
1. Балдийн къевлина фонема гIелъялар. Балдийн фонема гIелъялар бахьана долуш, иза сонорни w, й фонемашка йоьрзу, ткъа и фонемаша нохчийн маттахь шена хьалха догIучу мукъачу доцачу а-озаца уō, ау//оу, ай дифтонгаш кхуллу:

ﺲﻮﻮ ﺎﻄﻠﺍ ţāwūs –
нохч.м. тІāус «павлин»;

ﺓﺭﻮﻋﻠﺍ ‘awra[t] – 
нохч.м. Iуōwрат «части тела, которые подлежат обязательному 





прикрытию»;


ﺪﻠﻮﻤﻠﺍ mawlid – 

нохч.м. муоwлд← муоwлад (Делан Элачанан (С.А.В.) вина де 





даздар);


ﺔﺒﻮﺗﻠﺍ tawba[t] –

 нохч. м. туōба «покаяние»;
Дуста:

цIоwзан (нохч.м.) ←цIавза «визжать»
хьоwсан(нохч.м.)← хьапса (бац.м.) «смотреть»
доwзан (нохч.м.)← дапIцIа( бац.м. – узнать)


 ﺀﺍﻭﻠﺤﻠﺍ halwa’ – нохч.м. хьуōwла «халва»;

ХIокху масалехь фонемийн гIелдалар  хилале хьалха, цуьнан лардехь лелла метатеза (и фонетически процесс йоьзна ю дешан структурехь долчу аьзнийн меттиг хийцаяларца, ткъа метатеза лелар бахьана долуш лардерчу мукъазчу аьзнийн я ассимиляци, я дессимиляци хуьлу ).
Дуста:

метатеза хилар бахьана долуш нохчийн маттахь хилла хIара къастамаш: 
гуōрга (нохч.м.)←гагру (гIалг.м.)

 морза (нохч.м.)←мозра (гIалг.м.)

2. Нохчийн маттахь дешан юккъехь мукъаза аьзнаш гулделлачохь, дукхахьолахь, и дош къаьсташ алийта, царна юккъе мукъа аз хIутту. И процесс къаьста Iарбийн маттара тIеэцначу хIара тайпана дешнашкахь:


ﺭﺼﻣﻠﺍ misr –

нохч.м.Мисар «Египет»;

ﺮ ﺒﺻﻠﺍ şabr –

нохч.м. собар «терпение, выдержка»;
3. Нохчийн матто тIеоьцучу дешнашкахь шен фонетически системана юкъахь доцучу озана меттана кхин аз дIахIоттадо – субституци.

Нохчийн меттан фонетически системан юкъахь яц мукъаза фонема ф. ТIеэцначу дешнашкахь ф-на метта кхин аз хIутту. (х, п, хI),масала: 

фургон – хIургон

фаэтон – пайтуон 

шкаф – ъишкап 

фуражка – хурашка

форма – хуорма

офицер – ъепсар

фамилия – памили
  Иштта Iарбийн маттара тIеэцначу дешнашкахь  ф фонемана меттана нохчийн маттахь цунна артикуляционни юххера аз п хIутту:
ﺭﺘﻔﺩﻠﺍ daftar –

нохч.м. тептар «тетрадь»;
ﺁﻰﻧﺘﻔ fitna –

нохч.м. питана «смута, интрига»;
ﺔﺤﺗﺁﻔ fatiŋat –

нохч.м. пāтихьа «I-ая сура Корана»;
4. Iарбийн маттара тIеэцна дешнаш нохчийн маттахь дIатардаларехь дакъалоцуш ю хIара тайпа фонетически процесс – регрессивно-дистанционни ассимиляци. Нохчийн меттан мукъачу аьзнийн системехь схьадевлла мукъа аьзнаш кхолладаларехь йоккха меттиг дIалоцу регрессивно-дистанционни ассимиляцино. Регрессивно-дистанционни ассимиляци дешан хьалхарчу дешдекъехь (VI) долу аз шен тIаьхьа догIучу дешдекъан(V2) озах тардаларца йоьзна процесс ю.

Iарбийн маттара тIеэцначу дешнашкахь нохчийн маттахь хIара тайпа регрессивно-дистанционни ассимиляцин кепаш билгалъяхало:

 а)
палатализаци (мукъачу аьзнийн кIаддалар). V2 чохь кIеда мукъа аьзнаш и, е, ин, ен хилахь, VI чуьра кIаддала тарлуш долу мукъа аьзнаш ду: а, ā, у, у, уо, уō. И процесс хаало кху тайпана Iарбийн маттара тIеэцначу дешнашкахь:
ﻝﻴﻜﻮﻠﺍ wakīl –

нохч.м. векал←вакил « представитель; доверенное лицо»;
حﺒﺴﺗﻠﺍ tasbiŋ – 

нохч.м. тесбахь←тасбихь  «славословие»;
ﺭﻘﺁﻔﻠﺍ faqir – 

нохч.м. пиēкъар←пакъир  «несчастный;
Дуста:
ЦI.д.



Дл.д.


кад 



кед-ан←кад-ин

бат



бет – ан←бат-ин
инфинитив

карара хан

хаза



 хез-а←хаз-е

лата 



лет-а ←лат-е
б) лабиализаци(мукъачу аьзнийн горгдалар). V2 балдийн мукъа аьзнаш у, ун, хилахь, VI чуьра горгдала тарлуш долу мукъа аьзнаш ду а, ā, ă, и, ū, ие, иē. И тайпа процесс хаало кху тайпана Iарбийн маттара тIеэцначу дешнашкахь:
ﺭﻛﺬ zikrun – 

нох.м. дзуькар←дзикур «поминание»;
ﺭﺗو  vitrun – 

нохч.м. вуьтар←витур«дополнительный намаз; букв. нечетный»;
ﺮ ﺒﺻ şabrun –
нохч.м.. сōбар ←сабур «терпение, выдержка»;

Дуста:

цIерн. д.


дол.д.

кIалд



кIолд-ан←кIалд-ун

ъаз



ъōз-ан←ъāз-ун
наж



нож-ан←наж-ун
инф.



карара хан

хаттан



хотт-у←хатт-у

дадан



дод-у←дад-у

лазан



лоз-у←лаз-у

Иштта лакхахь далийнчу Iарбийн маттара тIеэцначу дешнийн нохчийн маттахь дIатардаларан масалша гойту, хIинцалерчу нохчийн маттахь Iарбийн маттара тIеэцначу дешнийн тайп-тайпанчу кепара дIатардалар нохчийн меттан аьзнийн системаца догIуш хилар. 

ХIинцалерчу нохчийн маттахь дуккха а Iарбийн маттара тIеэцна дешнаш хиларо хоуьйту, цара нохчийн меттан лексически норманийн хьал алсам доккхуш хилар, хIунда аьлча тIеэцначу дешнаша аьтто бо маттана дошкхолладалар алсам даккхарехь а, и кхиорехь а.

Нохчийн маттахь тIеэцна дешнаш дукха хилар – вайн мотт «ледара» хиларан билгало яц, нохчийн маттахь тIеэцна дешнаш дукха хиларо – вайн къам, шен меттан ламасташ а кхиош,  кхечу  къаьмнийн культурех пайда а оьцуш, бIешерашкахь схьадеана хилар гойту. 
Iарбийн маттара тIеэцна дешнаш
ﻞﻳﻔ fil – 


нохч.м. пил «cлон»;

ﺓﱠﻴﺩﺒﺍ abadiyy[t]

нохч.м. абаде «вечность без конца»;

 ﺓﻴﱠﻝﺯﺍ azaliyy[t]

нохч.м. азалла «вечность без начала»;

 ﻦﻴﻤﺍ āmīn


нохч.м. амин
ﺾﺍﺮ rāďi – 

нохч.м. реза «согласный, довольный»;

ﺔﻐﻠ luga[t] – 

нохч.м. лугІат «(уст.) словарь»;

ﻑﻠﺍ alif – 


нохч.м. элп «буква»;

ﻢﻟﻋ ‘ilm – 


нохч.м. Iилма «наука»;

ﻝﻴﻜﻮ wakīl – 

нохч.м. векал « представитель, доверенное лицо»;

ﻡﻜﺎﺤ hakim – 

нохч.м. хьаькам «начальник, руководитель»;

ﺔﻴﺻﻮ waşyya[t] – 
нохч.м. весет «завещание, завет, наказ»;

ﺔﻤﻌﻨ ni‘mat – 

нохч.м. ниIмат «благодать, благодеяние»;

ﻝﺎﺣ ŋāl – 
нохч.м. хьал «состояние, положение»;

ﻦﺎﻤﺇ ’imān – 
нохч.м. ийман «вера; благопристойность»;

ﺔﻜﺋﻼﻣ malā’ika[t] – 
нохч.м. малик «ангел»;

ﺓﺩﻋﻮ wa‘da[t] – 
нохч.м. ваІда «обещание»;
ﷲﺍﻚﺎﺮﺒ barakallah – 
нохч.м. баркал «благодарность»;

ﻑﺮﺣ ŋarf – 

нохч.м.хьаьрк «знак,литера»;

ﻞﻧﺣ ŋanal – 

нохч.м. хьаьнал «дозволенное»;

ﻢﺮﺣ ŋaram – 

нохч.м. хьарам « недозволенное, запретное»;

ﺔﻜﺮﺑ baraka[t] – 
нохч.м. беркат «благодать»;

ﻥﺎﻃﻳﺸ šayţan – 

нохч.м. шайтІа «черт,  шайтан»;

ﻥﺃﺮﻘ qur’ān – 

нохч.м. КъорІа «Коран»;

ﺓﺩﺋﺎﻔ fā’ida[t] – 

нохч.м. пайда «польза, выгода»;

ﺓﺮﺧﺁ āxira[t] – 

нохч.м. эхарт «загробный мир»;

ﻞﺪﻋ ‘adl –


нохч.м. Іедал «правосудие; власть»;

ﺪﻮﻬﺟ jahud – 

нохч.м. жугти «еврей»;

ﻰﺘﺣ ŋatta – 

нохч.м. хIетте «даже»;

ﱠﺍﻣﺍ ammā – 

нохч.м. амма «но (противит. союз)»;

ﺔﻔﺼ sifa[t] – 

нохч.м. сибат «облик; лицо»;

ﺀﺍﻭﻫ hawa’– 

нохч.м. хІаваъ «воздух»;

ﺓﺭﺎﻨﻣ minara[t] – 
нохч.м. мимар «минарет»;

ﺔﺳﻳﻧﻛ kinīsa [t] – 
нохч.м. килса «церковь»;

ﺩﺠﺴﻣ masjid – 

нохч.м. маьждиг «мечеть»;

ﺵﺮﺍﻋ ‘arš –

нохч.м. Iарш «престол»;
ﱠ ﻯﻃﺍﺧ xaţyy[n] –
нохч.м. хотIе «виноват»;

ﺩﻴﻋ ‘īd –


нохч.м. Iийда «праздник»;

ﺮﺒﺧ xabar


нохч.м. хабар «сообщение»;
ﺓﻴﱠﺮﻭﺣ ŋuriyy[t] –
нохч.м. х1уьрлаIа (мехкарий) «гурия»;

ﺞﱠﺣ ŋaj –


нохч.м. хьаждар «паломничество в Мекку»;

ﺝﺍﺣ ŋāj –


нохч.м. хьажо «хаджи»;

ﺞﻴﺸ šajx –


нохч.м. шайх «шейх»;

ﻌﺔﻴﺮﱠﺸﻟﺍ aššari‘[t] –
нохч.м. шарI «шариат»;
ﺊﻴﻟﻭﺍ awlija’ –

нохч.м. эвлияъ «святой»;  

ﻌﻧﻯﻤ ma‘nā –

нохч.м. маьIна «смысл»; 
ﻥﻭﻟﻌﻤ mаl‘ūn

нохч.м. мелIун «проклятый»;

